
Illersornissaqarfiup sulisui pillugit inatsisip allangorneranut inatsisit aalajangersimasut 

Kalaallit Nunaannut atuutilernissaat pillugit kunngip peqqussutaatigut 

atuutilersinneqarnissaa Namminersorlutik Oqartussat akuersaarsinissaat pillugu Inatsisartut 

aalajangiiffigisassaat 

(Nunanut Allanut Nukissiuuteqarnermullu Naalakkersuisoq) 

Illersornissaq qaqagukkulluunniit qaffasinnerpaaffimminiittuassooq, nunarsuarput ullumikkut 

taamatut isikkoqartillugu sipaarniarnissaq illersornissakkut ”akissaqarfiginngilarput”. Nunatummi 

illersungaanerput, taamatullu nunatta iluani sorpassuarnik ajunaarnersuakkut pisuni 

eqqungaaratarsinnaanitsigut upalungaarsimasoqartuarnissaa qaqugukkulluunniit pingaartuuvoq. 

Pisariaqarnerpaaffiani aggersaariataarsinnaanermut oqinnerusumik inissiisoqarniartutut 

aaqqiisoqarniarnera Atassummiik toqqammaviatigut tapersernarteqaarput, nalujuarparpummi 

inuunitsinni nalujuassallutigulu susoqaratarsinnaanersoq. Nunat pissaaneqarluartut 

misigittaattuusinnaalluarput, nunanillumi eqqortunik ileqartariaqarnissarput pingaartuujuassasoq 

Atassummiik isumaqarpugut.   

Ilaqarpugut issittup sakkuuaaffiunngilluinnarnissaanik oqariartortuartunik, tamannalu pillugu 

assersuummik imaattunnguamik oqalaassallunga; saassunneqaruit inoqaternik unatartillutillu, qanoq 

ilillutit imminut illersorniassagavit, nalunagulu unikkunnanngitsoq oqaluutiinnaraluarukku 

uneqqullugu. Annassinnanngilatit taamak ilioraluaruit. 

Atassutip pingaartitariuarpaa, Naalagaaffeqatigiit iluanni naligiimmik atungassaqartinneqassasugut, 

tamassumunngalu tunngatillugu uani saqqummiunneqartumik naalagaaffeqatigiit iluani 

erseqqissumik naligiinnerusumik suliaqarnissamut ersiutaammat iluarisimaarlugu.  

  

Atassummiik naak aningaasaqarnikkut ilusileeqataanissamut periarfissaarunneqareeraluarluta 

siunnersuut toqqammaviatigut tapersingaarparput.   

